
Hiaz han i mein Angl glei dani g'schmiss'n,
e der voranög'n Schnur hat a glei anbiss'n.

Hiaz ziach ihn' halt zuawa, und schau'n a weng an,
aft macht er an Schnöbla, is ma wieder davon.

E der Samstagnacht drauf bin i wieder nachgfahr'n,
i denk ma halt allweil, den Fisch muaß i hab'n.

Da schmeiß i mein Angl zan zwoatn mal aus,
hat ma glei wieder biss'n, kimmt ma neama mehr aus.

Was is's für a Fisch g'wen, wia hat er si g'nennt?
A kreuzsaubers Diandl, hans selber nit kennt.

I sag ja mein Vatern koan Woartl davon
und denk ma, der Fisch geht mein Vatern nix an.

Der Lieferinger Fischer

